
 
 
 
 

ᐅᖃᐅᓯᐅᔪᖅ 

ᒥᓂᔅᑕ ᒪᐄᓐ ᐃᖅᑲᓇᐃᔭᖅᑐᓄᑦ ᐊᕐᕕᐊᑦ ᐃᓄᑐᖃᒃᑯᕕᐊᓂ 

ᑭᐅᔪᖅ ᐊᐱᖅᑯᑎᓂᒃ ᓄᕙᒡᔪᐊᕐᓇᖅ-19 ᒥᒃᓵᓄᑦ  

ᔭᓄᐊᕆ 11, 2022 

ᐃᖃᓗᐃᑦ, ᓄᓇᕗᑦ   

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᔮᓐ ᒪᐄᓐ, ᐅᓪᓗᒥ ᐅᑯᓂᖓ 

ᑐᓴᖅᑎᑦᑎᖅᑲᐅᕗᖅ: 

‘ᐃᓱᒫᓘᑎᖃᕋᒪ ᑐᓴᓚᐅᖅᑎᓪᓗᑕ ᖃᔅᓰᑦ ᐃᖅᑲᓇᐃᔭᖅᑐᑦ ᐋᓐᑎ ᐊᐅᓚᑦᔪᑦ ᐃᓄᑐᖃᒃᑯᕕᐊᓂ 

ᐊᕐᕕᐊᓃᑦᑐᑦ ᖃᐅᔨᓴᖅᑕᐅᓪᓗᑎᒃ ᓄᕙᒡᔪᐊᕐᓇᖅ-19 ᐋᓐᓂᐊᓕᖅᓯᒪᖕᒪᑕᒎᖅ. ᑖᓐᓇ 

ᐃᓄᑐᖃᒃᑯᕕᒃ ᐊᐅᓚᑕᐅᔪᖅ ᐱᒪᒃᖠᕐᕕᒃ ᑯᐊᐳᕇᓴᓐ ᑎᒥᖁᑖᓄᑦ, ᐊᒃᓱᐊᓗᒃ ᐱᓕᕆᑦᑎᐊᖅᓯᒪᔪᑦ 

ᑲᒪᒋᔭᖃᖅᖢᑎᒃ ᐋᓐᓂᐊᖃᕐᓇᐅᑎᓪᓗᒍ ᑖᒃᑯᐊ ᓇᔪᖃᑕᐅᔪᑦ ᐃᓄᑐᖃᒃᑯᕕᖕᒥ 

ᐊᑦᑕᕐᓇᙱᑦᑐᒦᑎᑕᐅᓪᓗᑎᒃ ᐊᒻᒪ ᑲᒪᒋᔭᐅᑦᑎᐊᖅᖢᑎᒃ.  

ᒫᓐᓇᑯᓪᓕ, ᐊᕐᕕᓂᓖᑦ ᓇᔪᖅᑐᑦ ᑕᕝᕙᓂ ᐃᓄᑐᖃᒃᑯᕕᖕᒥ ᓄᕙᒡᔪᐊᕐᓇᖅ-19−ᖃᙱᑦᑐᒡᒎᖅ 

ᐊᒻᒪᓗ ᑕᒪᐃᓐᓂᒃ ᐅᖃᐅᓯᐅᔪᑦ ᖃᓄᐃᙱᑦᑐᐃᒡᒎᖅ. ᖁᕕᐊᓱᒃᑐᖓ ᐅᖃᕈᓐᓇᕋᒪ ᐊᑕᐅᓯᖅ 

ᐃᖅᑲᓇᐃᔭᖅᑐᖅ ᖃᓄᐃᑦᑐᓐᓃᖅᑐᕉᖅ ᑕᐃᒫᒡᓗ ᐃᖅᑲᓇᐃᔭᕆᐊᒃᑲᓐᓂᕈᓐᓇᕐᓂᐊᓕᖅᖢᓂ. 

ᑕᐃᒃᑯᐊ ᓄᕙᒡᔪᐊᕐᓇᖅᑖᓚᐅᖅᑐᑦ ᐊᖏᕐᕋᒥᓃᑦᑐᑦ ᐃᓄᑑᔭᕆᐊᖃᖅᖢᑎᒃ ᑭᓯᐊᓂᑦᑕᐅᖅ 

ᖃᓄᐃᓗᐊᙱᑦᑐᒡᒎᖅ.  

ᐃᖅᑲᓇᐃᔭᖅᑎᐅᔪᑦ ᐊᒥᒐᖅᓯᓕᓚᐅᙱᑦᑐᑦ ᑕᕝᕙᓂ ᐃᒡᓗᕐᔪᐊᕐᒥ. ᐱᒪᒃᖠᕐᕕᒃ ᑯᐊᐳᕇᓴᓐ 

ᐃᖅᑲᓇᐃᔭᖅᑎᒃᑲᓐᓂᕐᓂᒃ ᑎᑭᑎᑦᑎᓂᐊᖅᑐᐃᑦ ᑕᒪᑐᒧᖓ ᐃᑲᔪᕆᐊᖅᑐᕐᓗᑎᒃ. 

ᐳᓛᖅᑎᖃᕆᐊᖃᙱᑲᓚᐅᖅᑐᑦ ᐃᒡᓗᕐᔪᐊᕐᒥᐅᑦ ᒫᓐᓇᐅᓂᖓᓂ ᓴᐳᑎᔭᐅᓂᖏᓐᓄᑦ 

ᐃᖅᑲᓇᐃᔭᖅᑐᑦ ᓇᔪᖅᑐᓪᓗ ᑕᕝᕙᓂ ᐃᒡᓗᕐᔪᐊᕐᒥ. ᖃᐅᔨᓴᖅᑕᐅᖃᑦᑕᐃᓐᓇᖅᑐᑦ ᖃᐅᑕᒫᖅ 

ᓄᕙᒡᔪᐊᕐᓇᖅ-19 ᐋᓐᓂᐊᓕᕐᒪᖔᑕ ᓇᔪᖅᑐᑦ ᐊᒻᒪᓗ ᐃᖅᑲᓇᐃᔭᖅᑐᑦ. ᑕᒪᐃᓐᓂᓕᒫᖅ 

ᐃᖅᑲᓇᐃᔭᖃᑕᐅᔪᑦ ᑎᒥᖏᓐᓄᑦ ᓴᐳᑎᔾᔪᑎᓂᒃ ᐊᑐᐃᓐᓇᖅᑐᑦ, ᒪᑐᐊᖅᓯᒪᓪᓗᑎᒃ N95−ᓂᒃ ᐊᒻᒪ 

ᐃᒐᓛᖃᖅᑐᓂᒃ ᑮᓇᖏᑦ ᒪᑐᐊᖅᓯᒪᒋᓪᓗᑎᒃ ᑕᕝᕙᓂ ᐃᒡᓗᕐᔪᐊᕐᒦᓐᓂᕐᒥᓂᒃ ᐊᑐᖃᑦᑕᖅᑕᖏᓐᓂᒃ.  

ᓇᔪᖅᑐᑦ ᑕᕝᕙᓂ ᐃᓄᑐᖃᒃᑯᕕᖕᒥ ᒪᑐᐊᖅᓯᒪᖁᔭᐅᑲᑕᖕᒥᔪᑦ ᒫᓐᓇᑯᑦ. 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᑎᓕᐅᖅᑐᕈᑎᖏᑦ ᒪᓕᒡᓗᒋᑦ, ᓄᕙᒡᔪᐊᕐᓇᖅ-19 

ᖃᐅᔨᓴᕈᑕᐅᖃᑦᑕᖅᐳᑦ ᓇᔪᖅᑐᓄᑦ ᐃᖅᑲᓇᐃᔭᖅᑎᖏᓐᓄᓪᓗ ᐃᑲᕐᕋᐃᑦ 72 ᐊᓂᒍᕌᖓᑕ ᑕᒪᓐᓇ 

ᐋᓐᓂᐊᕐᓇᖅ ᐊᓂᒍᕐᓂᕋᖅᑕᐅᓚᐅᙱᓐᓂᖓᓂ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖄᓚᖃᑎᖃᐃᓐᓇᑲᑕᒃᑐᑦ ᐃᖅᑲᓇᐃᔭᖅᑎᓂᒃ ᐊᐅᓚᑦᑎᔨᐅᔪᓂᒡᓗ 

ᑕᐃᒪᐃᒻᒪᑦ ᓄᑖᓂᒃ ᑐᓴᒐᒃᓴᖅᑕᖃᓕᕌᖓᑦ ᑐᓴᖅᑎᑦᑎᖃᑦᑕᕐᓂᐊᖅᑐᒍᑦ ᑕᒪᓐᓇ 

ᖃᓄᐃᑉᐸᓪᓕᐊᖕᒪᖔᖅ.” 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

mailto:cpuglia@gov.nu.ca

